
 

 

ໃຫຍ່ເກີນໄປ, ນ້ອຍເກີນໄປ

ຊານຸ ໃຫຍ່ເກີນໄປທີ່ ແອມມີ້ ຈະອູ້ມໄດ້. ແລະ ນ້ອຍເກີນໄປທີ່ຈະໄປໂຮງຮຽນຄົນດຽວໄດ້.
ແລ້ວເຈົ້າເດ, ເຈົ້ານ້ອຍເກີນໄປທີ່ຈະອ່ານດ້ວຍຕົນເອງ? ຫຼື
ໃຫຍ່ເກີນໄປທີ່ຈະອ່ານອອກສຽງຮ່ວມກັບຄົນອື່ນ? ລອງເປີດອ່ານເລື່ອງນີ້ ແລະ
ຄົ້ນຫາຄຳຕອບເບິ່ງ.

"ແມ່ອູ້ມເຈົ້າບໍ່ໄຫວແລ້ວ, ຊານູ!" ແອັມມີ້ ເວົ້າຂຶ້ນ."ເຈົ້າໃຫຍ່ຫຼາຍແລ້ວ!"

"ເຈົ້າຍັງຍ່າງໄປໂຮງຮຽນຄົນດຽວບໍ່ທັນໄດ້ເທື່ອ, ຊານູ!" ອັບດູນ ຜູ້ເປັນພໍ່
ຮ້ອງບອກ."ເຈົ້າຍັງນ້ອຍເກີນໄປ!"

"ຊານຸ, ຫຼານບໍ່ສາມາດນອນໃນອູ່ຂອງເດັກນ້ອຍໄດ້!" ພໍ່ເຖົ້າດາດູ ເວົ້າຂຶ້ນ."ເຈົ້າໃຫຍ່ເກີນໄປ!"

"ເຈົ້າບໍ່ສາມາດອູ້ມນ້ອງໄປຫຼິ້ນຢູ່ສວນສາທາລະນະໄດ້ເທື່ອ, ຊານຸ!" ແມ່ເຖົ້າດາດີ
ຮ້ອງບອກ."ເຈົ້າຍັງນ້ອຍເກີນໄປ!"

ຊານຸ ເກີດຄວາມສັບສົນ. ບຶດໜຶ່ງວ່າ ໃຫຍ່ເກີນໄປ, ບຶດໜຶ່ງວ່າ
ນ້ອຍເກີນໄປ!ລາວສາມາດເປັນຄົນ ທີ່ໃຫຍ່ເກີນໄປ ແລະ ນ້ອຍເກີນໄປ
ໃນເວລາດຽວກັນໄດ້ຈັ່ງໃດ?

ລາວ ໃຫຍ່ເກີນໄປທີ່ຈະໃສ່ຊຸດກະໂປງສີບົວໂຕເກົ່າຂອງລາວ.ແຕ່
ລາວກໍຍັງນ້ອຍເກີນໄປທີ່ຈະປິ້ງເຂົ້າຫນົມໂດຊາໃນເຕົາປິ້ງໄດ້.

ໃຫຍ່ເກີນໄປ ຈົນບໍ່ສາມາດຂຶ້ນຂີ່ຫຼັງຂອງພໍ່ເຖົ້າດາດູໄດ້?ນ້ອຍເກີນໄປ
ທີ່ຈະອູ້ມນ້ອງຂອງລາວໄດ້?

"ໂຕຂ້ອຍເໝາະສົມກັບຂະໜາດໃດແທ້?" ຊານຸ ສົງໃຈ.

ແອມມີ້ ແມ່ຂອງລາວ ຍິ້ມ ແລະ ເວົ້າຂື້ນ, "ຈະເປັນຫຍັງໄດ້,
ພຽງແຕ່ລູກໃຫຍ່ພໍທີ່ຈະໄປເຂົ້າໂຮງຮຽນໃຫຍ່ໄດ້ແລ້ວ."

"ແລະ ລູກກໍ່ຍັງນ້ອຍສຳລັບພໍ່ທີ່ຈະອູ້ມລູກໄວ້ເທິງບ່າຂອງພໍ່ໄດ້, " ອັບດູນ ພໍ່ຂອງລາວ ເວົ້າຂຶ້ນ.

"ຫຼານຍັງໃຫຍ່ພໍທີ່ຈະພາພໍ່ເຖົ້າໄປຍ່າງຫຼິ້ນໃນຕອນເຊົ້າໄດ້," ພໍ່ເຖົ້າດາດູ ບອກ.

"ແລະ ຫຼານກໍ່ຍັງນ້ອຍພໍສຳລັບແມ່ເຖົ້າທີ່ຈະເລົ່ານິທານໃຫ້ຟັງ," ແມ່ເຖົ້າດາດີ ເວົ້າຂຶ້ນ.

"ແລະ ເຈົ້າຈະເປັນແບບນີ້ສະເໝີ, ເປັນຂະໜາດທີ່ສົມບູນແບບທີ່ສຸດ... ສຳລັບສິ່ງນີ້!"
ທຸກຄົນເວົ້າຂຶ້ນ ແລ້ວກໍໂອບກອດຊານຸ ດ້ວຍອ້ອມກອດທີ່ແສນວິເສດ ແລະ ອົບອຸ່ນ.

ຜົນງານນີ້ແມ່ນຖືກສ້າງຂື້ນໂດຍຜ່ານການສະໜັບສະໜູນຈາກ All Children Reading: A
Grand Challenge for Development (ACR GCD) Founding Partners (United
States Agency for International Development [USAID], World Vision, ແລະ
Australian Government) ໂດຍການຮ່ວມມືກັບ Global Book Alliance.
ເຊິ່ງໄດ້ກະກຽມຈັດທຳໂດຍ The Asia Foundation ແລະ
ບໍ່ຈຳເປັນຕ້ອງສະທ້ອນເຖິງມູມມອງຂອງ ACR GCD Founding Partners ຫຼື Global
Book Alliance. ການດັດແປງ ຫຼື ການແປຜົນງານດັ່ງກ່າວນີ້ ບໍ່ຄວນຖືເປັນການແປ ACR
GCD ຢ່າງເປັນທາງການ, ແລະ ACR GCD ຈະບໍ່ຮັບຜິດຊອບຕໍ່ກັບເນື້ອໃນ ຫຼື
ຂໍ້ຜິດພາດໃດໆໃນການແປນີ້.

